
S
osial inkişafın bütün mәrhәlәlәrindә
insanlar cәmiyyәtin әsas mәhsuldar
qüvvәsi,  eyni zamanda, bütün isteh -
sal vә sosial әlaqәlәrin daşıyı cısı -

dırlar. Müasir qloballaşma vә iqtisadi inkişaf
şәraitindә әmәk olan bazarında müxtәlif ixtisas
sә viyyәli kadrlara tәlәbat artmaqdadır. Bu, işçi
qüvvәsinin keyfiyyәtinin yaxşılaş dırılması vә
istifadәsinin sәmәrәliliyinin artırıl ması zәrurәtini
yaradır. Burada әmәk bazarının işәgötürәnlә
muzdlu işçi arasında sosial-iqtisadi, hüquqi vә

mәnәvi-әxlaqi әlaqәlәr sahәsi kimi tәsiri dә
nәzәrә alınmalıdır.

Azәrbaycanda davamlı makroiqtisadi artım,
әhalinin sәmәrәli mәşğulluğu üçün şәraitin
yaradılması, iqtisadiyyatın diversifikasiyası vә
dünya iqtisadiyyatına inteqrasiyası istiqamәtindә
aparılan islahatlar insan potensialının inkişafı
üçün müvafiq tәdbirlәrin hәyata keçirilmәsini
nәzәrdә tutur. Bu isә öz növbәsindә, tәhsilin key -
fiyyәtinin yaxşılaşdırılması vә rәqabәt qa biliy -
yәtli kadr potensialının formalaşdırılması ilә

bağlıdır. Bu mәsәlәlәrin hәlli üçün tәhsil sis -
teminin әmәk bazarının ehtiyaclarına uyğun -
laşdırılmasının tәmin olunması әsas şәrtlәrdәn
biri hesab olunur.

Bazar iqtisadiyyatı şәraitindә әmәk fәaliyyәti
ilә mәşğul olmaq vә ya olmamaq әsasәn fәrdi
xüsusiyyәt daşıyır. Belә ki, bazar iqtisadiyyatı
prinsiplәri vә qanunvericilik aktlarına müvafiq
olaraq hәr bir şәxs sәrbәst sürәtdә öz iradәsini
bildirmәk, әmәk fәaliyyәtinin növünü vә sahә -
sini seçmәk hüququna malikdir. Bir qayda
olaraq, müasir cәmiyyәtdә әmәkdә iştirak ilk
növbәdә, maddi vә mәnәvi motivlәrlә bağlıdır.
Əmәk qabiliyyәtli vәtәndaş әmәk bazarına bir
tәrәfdәn öz sosial-maddi rifahını tәmin etmәk,
digәr tәrәfdәn isә özünü tәkmillәşdirmә, özünü -
realizәetmә, öz sosial statusunu yüksәltmә mәq -
sәdi ilә daxil olur. Bütün bunlar cәmiyyәtin işçi
qüvvәsini bölüşdürmәk  üçün yalnız inzibati va -
si tәlәrdәn istifadә olunmasına imkan vermir.
Çün ki bazar iqtisadi sistemi seçim azadlığını vә
rәqabәti üstün tutaraq inzibati vasitәlәrlә yanaşı,
iqtisadi vә sosial-psixoloji vasitәlәrdәn dә istifa -
dә olunmasını tәlәb edir. Bazar iqtisadi sistemi
üçün әsas prioritet kimi sәmәrәli mәş ğulluq
çıxış edir.

Əhalinin sәmәrәli mәşğulluğu ilk növbәdә,
ölkәnin iqtisadi potensialını müәyyәn edir,
ikincisi, әhalinin hәyat sәviyyәsi vә keyfiyyәtini
formalaşdırır, üçüncüsü, dövlәtin sosial-iqtisadi
siyasәtinin әsas vәzifәsi olan tam mәşğulluğun
tәmin olunmasının mühüm komponentidir.

Sәmәrәli mәşğulluq әn böyük maddi nәticә
әldә etmәklә işçi qüvvәsindәn istifadәnin itkisiz
hәyata keçirilmәsi kimi başa düşülür. Sәmәrәli
mәşğulluq әmәk mәhsuldarlığının hansı sәviy -
yәsindә әhalinin işә olan tәlәbatının ödәnildiyini
qiymәtlәndirmәyә vә tam mәşğulluğa nailolma
yollarını müәyyәnlәşdirmәyә imkan verir. Sәmә -
rәli mәşğulluğun belә şәrhi insanın hәrtәrәfli
inkişafına yönәldilir vә olduqca mәqbuldur, lakin
çox genişdir vә bir göstәrici ilә ölçülә bilmәz.

Müasir iqtisadi әdәbiyyatda sәmәrәli mәş ğul -
luğa dair müxtәlif yanaşmalar vә şәrhlәr var dır.
Bunlardan әn geniş yayılmışı sәmәrәli mәş ğul -
luğun әsasәn, әmәk mәhsuldarlığının yüksәl dil -
mәsi yolu ilә әldә edilmәsi nöqteyi-nәzәridir. Be -
lә ki, bir sıra alimlәrin fikrincә, sosialyönümlü
bazar iqtisadiyyatı şәraitindә sәmәrәli mәşğulluq

ictimai mәhsuldarlığın artımı әsasında cәmiy yә tin
hәr bir üzvünün layiqli gәlir әldә etmәsini, sağ -
lamlığını, tәhsil vә peşәkarlıq sәviyyәsinin yük -
sәldilmәsini tәmin edәn mәşğulluqdur [11, s. 81]. 

Sәmәrәli mәşğulluq hәm iqtisadi sәmәrә -
liliklә bağlı ümumi tәsәvvür, hәm dә insanın
inkişafı, o cümlәdәn, intellektual inkişafı ilә
bağlı mәsәlәlәrdәn qaynaqlanır. Müasir şәraitdә
sәmәrәli iş yerlәrinin yaradılması әsasında mәş -
ğulluğun tәmin olunması, hәr bir şәxsin üstün
tutduğu mәqsәdi vә hәyat tәrzinә uyğun olaraq
mәşğulluq sahәsindә seçim imkanlarının geniş -
lәndirilmәsi kimi ifadә oluna bilәr [7]. Ən ümu -
mi şәkildә sәmәrәli mәşğulluğun mahiyyәti
mәşğul әhalinin mümkün qәdәr çox sayda
iqtisadi sahәlәr üzrә paylanması kimi tәsәvvür
oluna bilәr ki, bu da bütün iqtisadi sahәlәrdә vә
istehsalatlarda әmәyә qәnaәt yolu ilә әldә edilir
vә cәmiyyәtin sәrvәtinin artırılmasında, mәhsul -
ların hәcminin vә çeşidinin genişlәndirilmәsindә
әks olunur [8]. 

Sәmәrәli mәşğulluq iki aspektdә nәzәrdәn ke -
çirilir: iqtisadi vә sosial. 

İqtisadi aspekt işçi qüvvәsinin әn sәmәrәli
istifadәsini, yәni hәr bir әmәk vahidindәn mak -
simum gәlir әldә etmәyi nәzәrdә tutur. Sosial
aspekt işin insanın ma raq larına tam uyğun lu -
ğunu әks etdirir.  Belәliklә, sә mәrәli mәş ğul luq,
iqtisadi sistemin işçi qüv vә sinin tәkrar istehsalı
üçün iqtisadi vә sosial şә raiti tәmin etmәk
qabiliy yәtini nәzәrdә tutur [6, s. 402]. Mәhz sә -
mә rәli mәşğulluq sәmәrәli iqti sadiyyatın әn
yüksәk nailiyyәti vә әn mühüm şәrtidir [10].
Bun dan başqa, sәmәrәli mәşğulluğun tәmin
olunmasında işçi qüvvәsinin keyfiyyәti mühüm
rol oynayır. Çünki keyfiyyәtli işçi qüvvәsi yük -
sәk әmәk mәh sul darlığına nail olunması, yüksәk
sәviyyәdә әmәk gәlirlәrinin әldә edil mәsi, hima -
yәçilik yükünün azalması, işçinin öz әmәyindәn
mәmnun qalması vә s. sosial-iqtisadi şәrtlәrin
yaxşılaşdırılmasına vә son nәticәdә cә miyyәtin
mütәrәqqi inkişafına gәtirib çıxarır. İşçi qüv -
vәsinin keyfiyyәti iş çilәrin ümumi vә peşә-
ixtisas tәhsili, tәcrübәsi, sosial dәyәrlәri vә
meyllәri ilә birlikdә insanların fizio-psixoloji
qabiliyyәtlәrinin vә ictimai istehsalda müәyyәn
funksiyaları yerinә yetirmәk imkan larının mәc -
musunu ehtiva edir [5, s. 282]. 

İşçi qüvvәsinin keyfiyyәtinin әsas kompo-

nentlәri – işçilәrin ixtisası, şәxsi xüsusiy yәtlәri,
uyğunlaşma bacarığı, mobilliyi, motiv lәşmәsi,
innovativliyi, peşәyönümü vә peşәyә yararlılığı
kimi çıxış edir [3]. 

İşçinin ixtisası – hәr hansı bir tәşkilati-texniki
şәraitdә müәyyәn mürәkkәbliyә malik konkret iş
növlәrinin yerinә yetirilmәsi üçün onun ümumi
vә peşә tәhsili, lazımi bilik, bacarıq, peşә sә -
riştәsi vә iş tәcrübәsi kimi keyfiyyәtlәrin mәc -
musu ilә xarakterizә olunur. 

Şәxsi xüsusiyyәtlәrinә – fiziki keyfiyyәtlәr,
zehni qabiliyyәtlәr, xüsusi meyllәr, maraqlar vә
şәxsiyyәtin özünәmәxsus xüsusiyyәtlәri daxildir. 

İşçinin uyğunlaşma bacarığı – onun әmәk
fәaliyyәtinin mәzmununa vә şәraitinә, bilavasitә
sosial mühitә uyğunlaşma, müstәqil sürәtdә
biliklәrә yiyәlәnmә, biliklәrini tәcrübәdә tәt -
biqetmә, kollektivdә işlәmә vә ünsiyyәtqurma
qabiliyyәtini bildirir. 

Mobillik – işçinin peşә, әrazi vә sosial ba xım -
dan dәyişikliklәrә hazırlıq vә çeviklik qa biliy -
yәtidir. 

Motivlәşmә – işçinin motivlәşdirmә amil lә -
rinә, yәni qarşıya qoyulan mәqsәdlәrә nail olmaq
üçün onu müәyyәn bir әmәk davranışına sövq
edәn xarici faktorlara cavab vermәsi qa biliy -
yәtidir. 

İnnovativlik – insanın innovasiyalara hazır
olduğunu, yәni yeni ideyaları, texnologiya vә
mәhsulları hazırlamaq vә onları tәtbiq etmәk
qabiliyyәtinә malik olduğunu әks etdirir. 

Peşәyönümlülük – şәxsin müәyyәn fәaliyyәt
növünә davamlı marağını vә öz psixo-fizioloji
xüsusiyyәtlәrini, maraqlarını, bacarıqlarını,
hәmçinin әmәk bazarında tәlәbatı nәzәrә almaqla
özünә peşә seçmәk qabiliyyәtini xarakterizә edir.

Peşәyә yararlılıq – şәxsin ictimai cәhәtdәn
mәqbul әmәk sәmәrәliliyinә nail olmaq üçün
zәruri olan psixi vә psixo-fizioloji xüsu siy yәt lә -
rinin mәcmusu vә qarşılıqlı tәsirini ehtiva edir.

Bazar münasibәtlәrinin inkişafı işçi qüv -
vәsinin keyfiyyәtinin bütün komponentlәrinin re -
al laşdırılmasına şәrait yaradır ki, bu da bila vasitә
sәmәrәli mәşğulluqda әks olunur. 

Sәmәrәli mәşğulluğun mühüm atributu olan
keyfiyyәtli işçi qüvvәsinin formalaşmasında
insanları әmәk fәaliyyәtinә hazırlayan tәhsil
sisteminin dinamik inkişaf edәn әmәk bazarının
tәlәblәrinә adekvat cavab vermәsi böyük rol oy -

nayır. Hәr bir peşә mövcud vakansiyanı tut muş
vә ya onu tutmaq niyyәtindә olan insana qarşı
müәy yәn tәlәblәr irәli sürür, konkret keyfiy -
yәtlәrin, o cümlәdәn, zәruri biliklәrin, ba ca rıq la -
rın vә ixtisasın müәyyәn sәviyyәdә olmasını
şәrtlәndirir. Mövcud olan vә nәzәrdә tutulan va -
kan siyaların doldurulması üçün tәlәb olunan işçi
qüvvәsini isә tәhsil sistemi hazırlayır. 

Müasir tәhsil sistemi ictimai hәyatın әn vacib
sahәlәrindәndir. Burada baş verәn dәyişikliklәrin
mәzmunu, mahiyyәti vә istiqamәtlәri cәmiyyәtin
dәyәrlәri ilә müәyyәn olunur. Cәmiyyәtin sosial-
iqtisadi, demoqrafik vә siyasi hәyatında baş
verәn dәyişikliklәrin tәsiri ilә tәhsilin strukturu
vә rolu dәyişir: o iqtisadi yüksәlişin nәticәsi
deyil, onu şәrtlәndirәn amil kimi gәlәcәk ictimai
imkanların formalaşdırılması ictimai tәlәblәrini
ödәmәkdәn önә çıxır. Öz imkanlarını reallaş -
dırmaq üçün iqtidarlı, sosial cәhәtdәn dayanıqlı,
eyni zamanda,  mobil uyğunlaşa bilәn vә hәyat
şәraitinin dәyişmәsinә müvafiq olaraq şәxsi
strategiyasını hazırlamaq vә dәyişmәk bacarığına
malik şәxsiyyәtin formalaşması sosial sifarişlәrә
cavab verәn müasir tәhsil sisteminin әsas
mәqsәdidir [9].  

Lakin tәhsil sisteminin rolunun çox vacib
olmasına baxmayaraq, o bu prosesdә   funk siya -
larını öz-özünә, digәr ictimai institutlardan tәcrid
olunmuş şәkildә yerinә yetirmir. Yeni iqtisadi
şәrait işçiyә iki istiqamәtdә daha yüksәk tәlәblәr
irәli sürür: peşә-ixtisas vә әmәyә münasibәt.
Tәhsil sistemi hәr iki istiqamәtdә әmәk bazarı vә
cәmiyyәtlә birgә fәaliyyәt göstәrmәlidir. Bu
nöqteyi-nәzәrdәn,  müasir şәraitdә tәhsil siste -
minә tәkcә sosial institut kimi deyil, әmәk bazarı
ilә sıx bağlı olan bir xidmәtlәr bazarı kimi baxıl -
malıdır. Belә ki, tәhsil sisteminin yekun mәhsulu
olan işçi qüvvәsi әmәk bazarında reallaşır vә bu
işçi qüvvәsi nә qәdәr keyfiyyәtli olarsa, onun
işәdüzәlmә imkanı da o qәdәr yüksәk olur. Tәhsil
sisteminin mәzunlarının әldә etdiyi bilik vә ba ca -
rıqlar elә sәviyyәdә olmalıdır ki, onlar gәlәcәkdә
әmәk bazarındakı rәqabәtә davam gәtirsinlәr vә
işsizlik problemi ilә qarşılaşmasınlar. Əmәk
bazarı vә tәhsil sistemi arasındakı qeyri-tarazlıq
tәhsil müәssisәlәri mәzunlarının әmәk bazarının
çağırışlarına sosial-iqtisadi uyğunlaşması pro se -
sini mürәk kәb lәşdirir, әmәk fәaliyyәtinә başla -
yanlar üçün problemlәr yaradır. 

Tәhsil sistemi hәm milli sosial-iqtisadi inkişaf
potensialının, hәm dә milli-mәnәvi ruhu forma -
laşdıran zәruri dәyәrlәr sisteminin inkişafını
tәmin edәn әn mühüm  alәtdir. Ona görә dә milli
tәhsil sisteminin formalaşması hәmin xalqa,
millәtә mәnsub olan insanların qarşılaşdıqları
zәruri problemlәrin hәllindәn üstün bir prosesdir.
Bu prosesdә tәhsilin mahiyyәtindәn irәli gәlәn
әsas prinsiplәrlә yanaşı, konkret dövr, ictimai
situasiya vә milli-mәnәvi gerçәklik dә mütlәq
nәzәrә alınmalıdır. Digәr tәrәfdәn cәmiyyәt
üzvlәrinin tәhsilli olması hәlә onların hәyat
sәviyyәsinin yüksәk olması demәk deyildir.
Tәhsil sisteminin qarşısında duran әsas mә -
sәlәlәrdәn biri şagird vә tәlәbәlәrә maksimum
işәdüzәlmә şansı verәn bilik vә peşәkarlığın
öyrәdilmәsi olmalıdır. Başqa sözlә, әgәr bugün -
kü tәlәbә sabah özünә iş tapa bilmәyәcәksә,
qazandığı bilik vә bacarıqları tәtbiq edә bilmәyә -
cәksә, demәli, ona çәkilәn xәrc dә, zәhmәt dә
havayı gedir [1]. Belәliklә, tәhsil sistemi әmәk
bazarının tәlәblәrini öyrәnmәli vә oradakı
dәyişikliklәrә çevik sürәtdә adekvat tәdbirlәrlә
cavab vermәlidir.

Tәhsil sisteminin nәzәrә almalı olduğu әmәk
bazarında baş verәn dәyişikliklәr әsasәn bun -
lardır: yeni, daha proqressiv texnologiyalar,
normativ-hüquqi baza,  işәgötürәnlәrin tә lәb -
lәri.

Müasir dövrdә texnologiyalar, xüsusәn dә
informasiya tutumlu texnologiyalar, hәm dә
tәkcә texniki cәhәtdәn deyil, elәcә dә proqram
tәminatı cәhәtindәn o qәdәr sürәtlә inkişaf edir
ki, tәhsil sistemi әmәk bazarını lazımi kadrlarla
tәmin etmәkdә lәngiyir. Bundan başqa, yeni
iqtisadi sistem normativ-hüquqi bazanın daim
tәkmillәşdirilmәsini tәlәb edir ki, bu da yenә dә
tәhsil sisteminin tez adaptasiya olunmasını zәruri
edir. Bu vә ya digәr sosial-iqtisadi faktorların
tәsiri ilә işәgötürәnlәrin tәlәblәri dәyişir vә
bununla birgә işçi qüvvәsinin kәmiyyәt vә
keyfiyyәt göstәricilәrinә olan tәlәbat da dәyişir.
Burada kadr potensialının keyfiyyәti xüsusi
önәm daşıyır.  Belә ki, işәgötürәnlәr çox vaxt
sәriştәli, yuksәk ixtisaslı, müasir tәlәblәrә cavab
verәn mütәxәssis tapmaqda çәtinlik çәkirlәr. Bu
da öz növbәsindә tәhsil sistemindә ciddi
dәyişikliklәrin aparılmasını tәlәb edir. Belә ki,
kadr hazırlığında başlıca diqqәt iş quvvәsinin

kәmiyyәt deyil, keyfiyyәt baxımından yüksәl -
dilmәsinә yönәldilmәlidir.

Şübhәsiz ki, tәhsil sisteminin vәzifәsi yalnız
fәrdlәrin mәşğulluq sәviyyәsinin artırılmasından
ibarәt deyil. Tәhsil biliklәrin, mәnәvi dәyәr vә
normaların varisliyinә, toplanılması vә tәkrar
istehsalına cavabdeh olan sosial institut kimi
cәmiyyәtin inkişafına çox güclü tәsir göstәrir.
Tәhsil bir tәrәfdәn millәtin intellektual poten -
sialının inkişafı, onun müstәqilliyinin vә rәqa -
bәtqabiliyyәtinin inkişaf etdirilmәsinin vә güc -
lәndirilmәsinin әsas amili, digәr tәrәfdәn isә in -
sanın öz vәtәndaş, siyasi, iqtisadi vә mәdәni
hüquqlarının fundamental şәkildә hәyata ke -
çirilmәsi kimi başa düşülür [4, s. 203]. 

Qeyd etmәk lazımdır ki, tәhsil sistemindә
mövcud olan çatışmazlıqlar işsizlik sәviyyәsinin
yüksәldilmәsinә tәsir göstәrir. Belә ki, ali, orta
ixtisas vә peşә tәhsili müәssisәlәrinә qәbul bir
çox hallarda әmәk bazarındakı tәlәb vә tәklif
nәzәrә alınmadan hәyata keçirilir. Nәticәdә bәzi
ixtisaslar üzrә kadrların artıqlığı, bәzi  ixtisaslar
üzrә isә çatışmazlıq problemi meydana çıxır.
İxtisaslı kadrların hazırlanması ilk növbәdә,
iqtisadiyyatın sahәlәrinin bu vә ya digәr ixtisas
üzrә mütәxәssislәrә olan tәlәbatına әsas lan -
malıdır. Peşәkar kadr hazırlığının kәmiyyәt vә
keyfiyyәtcә bazar iqtisadiyyatının tәlәblәrinә
uyğunlaşdırılması, peşә hazırlığının müntәzәm
mәktәb tәhsili ilә әlaqәlәndirilmәsi, peşәyönümü
fәaliyyәtin güclәndirilmәsi, orta tәhsilin pro -
fessionallaşdırılması, mәşğulluq xidmәti orqan -
larının tәlim prosesindә fәal  iştirakının tәşkili
hәlli vacib olan problemlәrdәndir. 

Tәhsil,  bilik vә әmәk fәaliyyәti arasında üzvi
әlaqә vardır. Lakin onları eynilәşdirmәk olmaz.
Tәhsil vә bilik öz ifadәsini әmәk vә yaxud
müvafiq peşә fәaliyyәtindә tapır. Ona görә dә
mәktәblә istehsalat, biliklә peşәlәr arasında
müvafiq әlaqәlәrin yaradılmasında peşәlәr haq -
qında mәlumatlar sisteminin tәşkili, peşәlәrә
bәlәdolma vә adamların peşә qabiliyyәtinin
düzgün qiymәtlәndirilmәsi mühüm rol oynayır
[2, s. 149]. 

İnkişaf etmiş ölkәlәrin tәcrübәsi göstәrir ki,
tәhsil bu gün dünyada gedәn qloballaşma
proseslәri nәticәsindә fәrqli bir paradiqma kimi
çıxış edir. Əmәk bazarının tәlәblәrinә yetkin
şәkildә hazırlanan kadrların mövcudluğu iqtisadi

artımın әsas şәrtlәrindәn biri kimi hamı tәrә -
findәn qәbul olunur.  Eyni zamanda, әmәyә tәlәb,
onun keyfiyyәt parametrlәri vә ixtisas xüsu -
siyyәtlәri tәhsildә islahatın aparılması üçün
lazım olan bir başlanğıc nöqtәsi kimi çıxış edәn
әmәk bazarı tәrәfindәn formalaşır. Ona görә dә
dünyanın bir çox ölkәlәrindә prioritetlәr nәti -
cәdәn, yәni professional fәaliyyәtin xüsusiy -
yәtlәrindәn çıxış edәrәk tәhsilin mәzmununun vә
mәqsәdlәrinin müәy yәnlәşdirilmәsinә vә daha
sonra müvafiq tәşkilati formaların seçilmәsindәn
ibarәt olan yeni peşә vә tәhsil standartlarının
inkişaf etdirilmәsinә yönәldilir. Qeyd etmәk
lazımdır ki, tәhsilin nәticәlәri tәhsil sistemindә
deyil, әmәk sferasında özünü göstәrir. Tәhsilin
nәticәsi tәhsil başa çatdıqdan sonra şәxsin nәyi
bilәcәyinin vә nәyi bacaracağının göstәricisi
olub, әldә edilmiş bilik, bacarıq, tәcrübәni әmәk
fәaliyyәtindә istifadә etmәk qabiliyyәtini ifadә
edәn sәriştәlәrlә ölçülür.

Müasir peşә tәhsilinin keyfiyyәtinin idarә
edilmәsi sistemindә mәzunun әmәk potensialının
keyfiyyәt etalonu kimi ixtisas standartının, yәni
peşә sәriştәsinә tәlәblәrin formalaşması strate -
giyasına daha çox üstünlük verilir. Burada
“sәriştә” sözü altında tәlimin keyfiyyәti baxı -
mından konkret qabiliyyәtlәr, bacarıqlar vә
bununla bağlı biliklәr toplusu başa düşülür. Bu
bilik, bacarıq vә qabiliyyәtlәr iş yerindәki
tәlәblәrә uyğun tәtbiq etmәyә hazır olmaqla
müşayiәt olunmalıdır. Bu zaman işçinin sәriştәsi
üzәrinә qoyulan әsas tәlәblәr peşә tәhsili
nәticәsindә әldә olunmuş qabiliyyәt vә baca -
rıqların zәruri vә mәcburi tәlәblәri üzrә tәhsil
standartlarının formalaşması üçün baza rolunu
oynayır.

Sәriştәliliyin zәruriliyini onunla izah etmәk
olar ki, bütün xәrclәri cibindәn ödәyәn işә -
götürәnin (mәsәlәn, dәzgahlar, avadanlıqlar,
materiallar, müxtәlif inqrediyentler alır, istehsalı
tәşkil edir vә s.) sәriştәli işçiyә ehtiyacı vardır.
Hәm dә nәzәrә almaq lazımdır ki, o, işçilәrin
minimum sayı ilә maksimum gәlir әldә etmәk
istәyir. Bu o demәkdir ki, peşә standartları işlә -
nәrkәn konkret fәhlә işlәrinin yerinә yetiril -
mәsinә yönәldilmiş dar ixtisasların deyil, daha
geniş peşә sәriştәlәri olan hәrtәrәfli, möhkәm
qabiliyyәt vә bacarıqların әldә edilmәsinin
mümkünlüyü nәzәrә alınmalıdır. Tәbii ki, dina -

mik inkişaf edәn iqtisadiyyatın ixtisaslı kadrlara
artan ehtiyaclarının tәmin olunması mәhz bilik,
bacarıq  vә  vәrdişlәrin daim yeni lәnmәsi vasitәsi
ilә әldә edilә bilәr ki, bu da öz növbәsindә tәhsilә
yeni yanaşmanı – ömürboyu öyrәnmәni müәy -
yәnlәşdirir vә әsaslı islahat vә modernlәşdirmә
tәlәb edir.

Əmәk vә tәhsil sisteminin bir-birindәn tәcrid
olunması işçi qüvvәsinә tәlәb vә tәklif arasında
tarazlığın pozulmasına sәbәb olur. Eyni za -
manda, bir çox hallarda tәhsil vә tәlim proq -
ramları tәhsildәn dәrhal sonra öz vәzifәlәrini
keyfiyyәtlә yerinә yetirә bilәn yüksәk ixtisaslı
işçi almağa maraq göstәrәn işәgötürәnlәrin
tәlәblәrinә cavab vermir. Ona görә dә tәhsilin,
әmәk sferasının vә işәgötürәnlәrin birliklәrinin
dialoqu әn mühüm vәzifәdir vә tarazlaşdırılmış
әmәk bazarını yarada bilәcәk rәqabәt mühitinin
formalaşmasının tәmәlini qoyur. İşçi qüvvәsinә
tәlәb vә tәklif arasında tarazlığın pozulması
probleminin aradan qaldırılması üçün tәhsil
sisteminin modernlәşdirilmәsi, tәhsil, әmәk sfe -
rası vә cәmiyyәt arasında dialoqun tәmin edil -
mәsi, tәhsilin mәzmununun әmәk bazarının
ehtiyaclarına uyğunlaşdırılması istiqamәtindә
kompleks tәdbirlәr hәyata keçirilmәlidir.

Son illәrdә tәhsil sisteminin әmәk bazarının
tәlәblәrinә uyğunlaşdırılması bir çox ölkәlәrdә
aktualdır. Onun hәlli üçün aşağıdakılar vacibdir: 

–  tәhsil sisteminin bütün fәaliyyәtinin fәrdin
tәhsilalma tәlәbatlarının tәmin edilmәsi mәsә -
lәsinin hәllindәn әmәk bazarında müvafiq ixti -
saslı mütәxәssislәrә konkret tәlәbinin ödәnilmәsi
mәsәlәsinin hәllinә istiqamәtlәndirilmәsi; 

– peşәyә olan tәlәbin qiymәtlәndirilmәsi,
әmәk bazarında tәlәb olunan yeni perspektivli
peşә vә ixtisasların müәyyәnlәşdirilmәsi, bazarın
tutumunun peşәlәr nöqteyi-nәzәrindәn tәyini,
işәgötürәnlәr tәrәfindәn konkret peşәlәrdәn olan
işçilәrin fәaliyyәt növlәrinin vә peşәkarlıq tәlәb -
lәrinin tәyini kimi mәsәlәlәrin hәllini nәzәrdә
tutan әmәk bazarının monitorinqi sisteminә
qoşulması; 

– tәhsil sisteminin sosial partnyorlarla
birlikdә yeni peşә vә tәhsil standartlarının
forma laş dırılmasında vә mövcud olanların
dәyiş dirilmәsindә iştirakı.

Müşahidәlәr göstәrir ki, tәhsil müәssisәlәrinin
mәzunlarının innovasiyalara marağı güclü olsa

da, adәtәn bu sahәdә müvafiq biliklәri qә -
naәtbәxş olmur. Çünki tәhsil sistemi yalnız
müәyyәn fәnlәr üzrә biliklәr verir, әmәk
fәaliyyәti üçün tәlәb olunan digәr bacarıqlar, o
cümlәdәn, yeni texnologiyalarla işlәmәk bacarığı
isә öyrәdilmir. Tәbii ki, tәhsil müәssisәlәri әmәk
bazarında tәlәb olunan bütün bilik vә bacarıqlara
uyğun işçi qüvvәsinin hazırlığını hәyata keçirә
bilmәz, çünki bu tәlәblәr çox sürәtlә dәyişir.
Bazar münasibәtlәri şәraitindә işәgötürәn müs -
tәqil, tәnqidi vә yaradıcı düşünmә, müxtәlif
problemlәrin hәlli üçün qәrar qәbuletmә, dәyişәn
hәyat vә iş şәraitinә tez uyğunlaşma, müstәqil
sürәtdә biliklәrә yiyәlәnmә, biliklәri tәtbiqetmә,
kollektivlә işlәmә vә işgüzar ünsiyyәt mәdә niy -
yәti kimi keyfiyyәt göstәricilәrinә malik işçilәr
tәlәb edir. Bundan başqa, müasir cәmiyyәtdә
yaşayan vә çalışan mütәxәssis xarici dillәri bil -
mәli vә informasiya texnologiyaları ilә işlә mәyi
dә bacarmalıdır. Bu tәlәblәrә cavab verәn kadr -
ların hazırlanmasında tәhsil sisteminin rolu
böyükdür. İşәgötürәnlәrin işçilәr üzәrinә qoy -
duğu tәlәblәrә cavab vermәk üçün tәhsil siste -
mindә şagird vә tәlәbәlәrә “öyrәnmәyi öy-
rәnmәk”, onların innovasiya potensialını inkişaf
etdirmәk istiqamәtindә fәaliyyәti güclәn diril -
mәlidir. Bununla bağlı, potensial işçi qüvvәsinin
müasir şәraitә uyğun aktiv әmәk fәaliyyәti
hәyata keçirmәsi üçün onlara әmәk bazarında
rәqabәtqabiliyyәtini artıran, sahibkarlıq fәaliy -
yәti ilә mәşğul olmağa imkan verәn bilik vә ba -
carıqlar öyrәdilmәli, müstәqillik, mәsuliy yәtlilik,
işgüzarlıq, tәşәbbüskarlıq, innovativlik, ko man -
dada işlәmә, qәrar qәbuletmә bacarıqları vә s.
keyfiyyәtlәr aşılanmalıdır. Mәhz bu keyfiy yәtlәr
әmәk bazarında iştirak edәn insanlara, nәinki
özünә layiqli yer tutmağa, hәmçinin cә miyyәti
aktiv surәtdә yenilәşdirmәyә imkan verir.
Bununla әlaqәdar olaraq insanların peşә fәaliy -
yәtinә, әmәk bazarına vә bazar münasi bәtlәrinә
hazırlıq sәviyyәsinin müәyyәn olun masında
“sosial-iqtisadi uyğunlaşma” termi nindәn isti -
fadә edilmәsi daha düzgün olar [12]. Belә ki, bu
termin insanların әmәk bazarına uyğun laşması
prosesini әks etdirmәklә yanaşı, hәm dә tә -
sәrrüfatçılığı, yәni iqtisadi aspekti әhatә edir.
Sosial-iqtisadi uyğunlaşma iqtisadi, sosial,
psixoloji, ideoloji vә mәdәniyyәt faktorlarını
әhatә edәn vahid ictimai proses kimi çıxış edir.

Sosial-iqtisadi adaptasiya prosesindә insan
sosial-iqtisadi әlaqәlәr sisteminә daxil olur vә
sosial әhәmiyyәtli şәrtlәri – әmәk, hәyat, so sial
münasibәtlәr, mәdәniyyәt vә sivilizasiyanın
dәyәrlәrini mәnimsәyir.

İnsanların sosial-iqtisadi uyğunlaşması key -
fiyyәtli әmәyә cәhdin formalaşması, istehsa-
latda baş verәn dәyişikliklәrә münasibәt, kollek -
tivdә işlәmәk bacarığı, tәşәbbüskarlıq vә
mәsuliyyәtlilik, habelә sahibkarlıq qabiliyyәti
kimi xüsusiyyәtlәri özündә әks etdirir. Sosial-
iqtisadi uyğunlaşmanın tәbii xarakteri ondan
ibarәtdir ki, o da  insanın yeni sosial-iqtisadi mü -
hitә inteqrasiya olunması üçün obyektiv vә zәruri
şәrtdir. Bu nöqteyi-nәzәrdәn, müasir şәraitdә
tәhsil xidmәtlәri bazarı ilә әmәk bazarının
qarşılıqlı әlaqәsi,  işçi qüvvәsinin ye ni biznes
mühitә daha tez uyğunlaşması vә düzgün isti -
qamәtlәndirilmәsi mәqsәdi ilә  dövlәtin vә yerli
ida rәetmә orqanlarının prioritet funksi yalarına
çevrilir.

Tәhsilin mәzmununun әmәk bazarının tәlәb -
lәrinә uyğunlaşdırılması üçün әmәk bazarının
geniş miqyasda, sistemli tәdqiq olunması va -
cibdir ki, bu da әmәk bazarında iştirak edәn mü -
tәxәssislәrin hazırlığını qiymәtlәndirmәyә vә
kadr hazırlığı sahәsinin tәnzimlәnmәsi üzrә әmә -
li tәdbirlәrin hәyata keçirilmәsinә imkan ya -
radacaqdır.

Əmәk bazarının sistemli tәdqiqi dedikdә,
әmәk bazarında vәziyyәtin vә tendensiyaların
tәlәb olunan peşә vә ixtisaslar kәsiyindә tәhlili
nәzәrdә tutulur. Bura aşağıdakılar daxildir:

– mövcud statistik, informativ vә digәr mә -
lumatların tәhlili, mövcud vakansiyaların vә
qeyri-mәşğul әmәk qabiliyyәtli әhali sayının
müәyyәn olunması;

– müәssisәlәrdә vakansiyaların aşkara çı -
xarılması;

– potensial işәgötürәnlәr tәrәfindәn konkret iş
yerinin tutulması üçün mütәxәssisә qoyulan
tәlәbin öyrәnilmәsi.

Bu tәdqiqatların nәticәlәri işәgötürәnlәrin
tәlәblәrinә daha çox uyğun gәlәn tәdris proq -
ramlarının hazırlanması üçün әsas ola bilәr.

Tәdqiqat mәrhәlәsindә konkret peşә vә ixti -
saslar üzrә tәlәbin kәmiyyәt vә keyfiyyәt ölçülәri
öyrәnilir, iş yerlәrinin tәklifindәki dinamika

aşkar edilir. Müәssisә rәhbәrlәri ilә görüşlәrin
tәşkili vә keçirilmәsindә lazımi mәlumatların
toplanılmasında yardımçı ola bilәr. Belә görüş -
lәri yerli hakimiyyәt vә mәşğulluq orqanları ilә
birgә keçirtmәk daha mәqsә dәuyğundur. Bu da
hazırda tәlәb olunan vә ya yaxın gәlәcәkdә daha
çox tәlәb olunacaq peşәlәri müәyyәn etmәyә,
tәhsil müәssisәlәrinin bu peşәlәrdәn hansılar
üzrә mütәxәssis hazırlamağa imkan yaratmasına
dair mәlumat әldә etmәyә imkan verәcәk. 

Əldә olunmuş mәlumatların işlәnilmәsi vә
tәhlili mәrhәlәsindә qarşıya aşağıdakı mәqsәdlәr
qoyulur: 

– әmәk bazarında peşәlәr vә ixtisas sәviyyәsi
üzrә tәlәbin müәyyәnlәşdirilmәsi, işәgö tü rәn lә -
rin peşәkar kadrların hansı cәhәtlәrinә üs tünlük
verilmәsinin aşkar olunması; 

– tәdris planı vә proqramlarının hazır lan -
masında әmәk bazarının tәhlilinin nәticә lәrindәn
istifadәyә dair tövsiyәlәrin hazır lanması.

Bu mәqsәdlәrә nail olmaq üçün mütәxәssislәr
toplanılmış mәlumatların tam vә hәrtәrәfli tәh -
lilinә imkan verәn müxtәlif riyazi-statistik me -
todlardan, o cümlәdәn,  interaktiv kompüter
proqram paketlәrindәn istifadә edirlәr. 

İşçi qüvvәsinә tәlәbat  onun kәmiyyәt para -
metrlәri,  mütәxәssisә olan ixtisas tәlәblәri әmәk
bazarı tәrәfindәn formalaşır, yәni tәhsil siste -
minin tәkmillәşdirilmәsi zamanı әmәk bazarı
әsas vә ilkin tәkan nöqtәsi olmalıdır. Öz növ -
bәsindә bu tәlәblәr tәhsil xidmәtlәri bazarı, yәni
son mәhsulu mәzunun әmәk potensialı olan tәlim
vasitәsi ilә tәmin olunurlar. Bu mәsәlәlәrdә
isәgötürәnlәrin mühüm rolunun qeyd olunması
onunla şәrtlәnir ki, bazar iqtisadiyyatı şәraitindә
işәgötürәnlәrin  şәxsindә istehsal  vә xidmәt  sa -
hәlәri tәlimin son mәhsulunun, yәni peşә tәh sili
müәssisәlәri mәzunlarının әsas alıcılarıdır.

İnsanların tәhsildәn aktiv әmәk hәyatına daxil
olması ilә onların peşә meyllәrinin müәy yәnlәş -
mәsi, peşә seçimi, әmәk fәaliyyәtinә hazır lığı
arasında sıx bağlılıq mövcuddur. Belә ki, işçi
qüvvәsinin әmәk hәyatına hazırlıq sәviyyәsi nә
qәdәr yüksәk olarsa, onun әmәk bazarında layiqli
yer tutması da bir o qәdәr asan olar, әks halda isә
aşağı sәviyyәli işlәrdә çalış maq vә ya işsizliyә
mәruz qalmaqla yanaşı, bir çox maddi vә sosial
problemlәrlә üzlәşәcәk.  Başqa sözlә, mәzunların

layiqli iş tapa bilmә mәsi, qazandığı bilik vә
bacarıqları tәtbiq edә bilmәmәsi insan kapitalının
inkişafına qoyulan sәrmayәnin boşa getmәsinә
sәbәb olur, әmәk mәhsuldarlığının sәviyyәsinә,
әmәk intizamına, işçi qüvvәsinin hәrәkәtinә
mәnfi tәsir göstәrir. Odur ki, insanların әmәk
bazarına hazırlıq sәviyyәsinin yüksәldilmәsi
müasir cәmiyyәtin әn әhәmiyyәtli hәdәflәrindәn
biridir. Burada cәmiyyәt, tәhsil sistemi vә әmәk
bazarında aktiv fәaliyyәtin vahid bir sistem kimi
hәyata ke çirilmәsi әhәmiyyәtli rol oynayır.
İnsanların әmәk hәyatında problemsiz iştirak edә
bilmәlәri üçün iki әsas hәdәfә çatmaq vacib
hesab edilә bilәr. Bunlardan birincisi yuxarıda
gös tәrildiyi kimi, onların әmәk bazarının ehti -
yaclarına cavab verә bilәcәk bilik vә baca rıqlarla
tәchiz edilmәsi, ikincisi isә aktiv әmәk bazarı
proqramları va sitәsi ilә işәgötü rәnlәrlә әlaqәlәrin
yara dıl masıdır. Bundan başqa, әv vәlcә fәrdә
әmәk ba zarının tәlәb etdiyi xüsu siyyәtlәri qa zan -
dır maq vә onun әmәk bazarının fәal iştirak çısına
çev rilmәsiә imkan yaratmaq lazımdır.

Aktiv әmәk bazarı tәdbirlәri sırasında aşağı -
dakıları göstәrmәk olar:

– işçi qüvvәsinin tәklifi ilә iş yerlәrinin sayı
arasında tarazlığı tәmin edәn şәraitin yara -
dılması;

– insan kapitalının inkişaf etdirilmәsi üçün
peşә hazırlığı, yenidәn hazırlıq vә ixtisasartırma
sisteminin tәkmillәşdirilmәsi;

– kiçik vә orta sahibkarlığın, o cümlәdәn,
özünümәşğulluğun inkişafı üçün tarazlaşdırılmış
investisiya, güzәştli vergiqoyma vә digәr iqtisadi
hәvәslәndirilmә tәdbirlәrinin hәyata keçirilmәsi;

– әmәk şәraiti, әmәyin ödәnilmәsi vә karyera
yüksәlişi baxımından müasir tәlәblәrә cavab
verәn iş yerlәrinin yaradılması vә mövcud iş yer -
lәrinin sәmәrәliliyinin artırılması;

– işәgötürәnlәrin nöqteyi-nәzәrindәn әlve riş -
siz işçi qüvvәsinin (uşaqlı qadınlar, ahıllar, әlil -
liyi olan şәxslәr vә s.) mәşğulluğunun artı rılması
üçün müxtәlif mәşğulluq formalarının (çevik iş
rejimi, qısaldılmış iş günü, evdә iş vә s.) tәtbiqi;

– daxili vә xarici әmәk miqrasiyası sahәsindә
ida rәetmә sisteminin tәkmillәşdirilmәsi;

– tәhsil sisteminin әmәk bazarının dәyişәn
tәlәblәrinә uyğunlaşdırılması mәqsәdi  ilә müa -
sir peşә vә tәhsil standartlarının ha zırlanması vә
tәtbiqi.

İnsanların sәmәrәli işә düzәlmәsindә tәcrübә
vә xüsusi tәlimlәrin tәşkili mühüm rol oynayır.
Bir sıra ölkәlәrdә tәhsil sistemi vә әmәk
bazarının tәrәfdaşlığı tәlәbәlәrin tәcrübәli mütә -
xәssisin himayәsi altında istehsalatda tәcrübә
keçmәsi vә tәlimi onların әmәk bazarı ilә yaxın -
dan tanış olmalarına imkan yaradır. Bu sahәdә
Yaponiyada II Dünya Müharibәsindәn sonra
mәktәblәr vә işәgötürәnlәr arasında sabit vә
uzunmüddәtli bir әlaqәnin qurulmasını tәmin
etmәk mәqsәdi ilә yaradılmış vә mәktәb mәzun -
larının işә yerlәşdirilmәsindә xüsusi rol oynayan
mәktәbdәn iş hәyatına keçid sistemi (Jisseki-
Kankei sistemi) yaxşı bir örnәk ola bilәr.  Jisseki-
Kankei  Yaponiyada mәktәblәr vә işәgötürәnlәr
arasında qeyd-şәrtsiz olaraq bağlanılan müqa vi -
lәlәrә verilәn addır. Bu sistem sayәsindә Yapo -
niyada mәktәblәr vә işәgötürәnlәr arasında işә -
düzәlmә sahәsindә yaxın bir koordinasiya var dır.
Mәktәblәr özlәrindәn ayrılan gәnclәri işә -
yerlәşdirmә mәsuliyyәtini daşıyırlar. İşәgö -
türәnlәr isә şagirdlәrә mәktәb tәhsillәrinin son
ilindә bir karyera fürsәti tәqdim edirlәr. Bu vasitә
ilә mәktәbdәn ayrılan gәnclәrin tәxminәn yarısı
işә düzәlirlәr. İşәgötürәnlәr mәşğulluq şәrtlәrini,
iş yerlәrinin sayını, ödәnişlәri vә iş müddәtlәrini
mәşğulluq xidmәti orqanlarına bildirmәyә mәc -
burdurlar [13]. Belәliklә, müasir dövrdә әhalinin
sәmәrәli mәşğulluğunun tәmin edilmәsi, sәrbәst -
lәşmiş vә qeyri-formal iqtisadiyyatda çalışan işçi
qüvvә sinin әmәk bazarına inteqrasiyası, işçi qüv -
vәsinin keyfiyyәtinin artırılması, ölkәnin әmәk
potensialından daha dolğun istifadә edilmәsi
üçün aşağıdakıların hәyata keçirilmәsi zәruridir:

– әmәk bazarının vә mәşğulluq vәziyyәtinin
öyrәnilmәsi üzrә mütәmadi olaraq moni torinq -
lәrin keçirilmәsi;

– tәhsil müәssisәlәrinin mәzunlarının әmәk
bazarında işәdüzәlmә imkanlarının yaxşı -
laşdırılması vә sәmәrәli mәşğulluğunun tәmin
edilmәsi mәqsәdi ilә tәhsil proqramlarının
konkret fәnn yanaşmasından sәriştә yanaş -
masına (әmәk bazarında tәlәb olunan bacarıq vә
vәrdişlәrin әldә olunması) istiqamәtlәndirilmәsi;

– tәhsil müәssisәlәri ilә işәgötürәnlәrin sosial tәrәf–
daşlığının möhkәmlәndirilmәsi vә tәhsilin nәticәlәrinin
әmәk bazarının tәlәblәrinә uyğun laşdırılmasının işlәk
mexanizminin tәtbiq edilmәsi.

N.Guliyeva, S.Bayramova
Partnership of the labor market and

education system in the formation of a
quality workforce as an important attribute

of effective employment

Summary

The article deals with the problems associated
with effective employment and the quality of the
labor force, which is its important attribute. The
issues of forming qualitative workforce, as well
as the correspondence of the quality of the labor
force to the needs of the labor market, were
studied. Particular attention was paid to the
importance of the partnership of the education
system with the labor market in the formation of
quality labor.

Н.Кулиева, С.Байрамова
Партнерство рынка труда и системы

образования в формировании
качественной рабочей силы как важного

атрибута эффективной занятости

Резюме

В статье рассмотрены проблемы, связан -
ные с эффективной занятостью и качеством
рабочей силы, являющейся ее важным атри -
бутом. Изучены вопросы формирования ка -
чественной рабочей силы, а также соот -
ветствия качества рабочей силы пот реб -
ностям рынка труда. Особое внимание бы ло
уделено значению партнерства системы обра -
зования с рынком труда в формировании ка -
чественной рабочей силы. Партнерство рын ка
труда и системы образования в форми -
ровании качественной рабочей силы как
важного атрибута эффективной занятости.

